
Úrslit í vikuni:
Neistin- VÍF 30-24, KÍF – Kyndil 25-26, StÍF – 
H71 31-30, Team Klaksvík – Neistin 24-28

Máltindurin	
Filip Jojic	 VÍF	 106
Nicklas Selvig	 KÍF	 82
Dánjal Ragnarsson	 Neistin	 77
Hjalti Mohr Jacobsen	 Kyndil	 71
Peter Krogh	 H71	 68
Tróndur Mikkelsen	 Neistin	 65
Rasmus Søby	 Neistin	 63
Kaito Nakahodo	 Team Klaksvík	 60
Hans Eli Sigurbjørnsson	 KÍF	 59
Ivan Mrdalo	 StÍF	 56
Sámal á Tjaldrafløtti	 Team Klaksvík	 56
Anders Risdal	 Kyndil	 56

Úrslit í vikuni:
Neistin – VÌF 22-25, VB – Kyndil 16-28, StÍF 
– H71 26-25, Stjørnan – Neistin 19-30

Máltindurin	
Marita Mortensen	 H71	 81
Ingunn Kristina Persson	 Neistin	 79
Haruka Gima	 StÍF	 70
Turið Arge Samuelsen	 Kyndil	 65
Súna Krossteig Hansen	 Kyndil	 64
Tóra Eliasen	 Stjørnan	 61
Maria Halsdóttir Weyhe	 H71	 59
Agnas Olsen	 VÍF	 59
Mina Lava Sirdal	 Stjørnan	 56
Liljan Müller	 VÍF	 56

SMS-deildin støðan
NUMMAR	 LIÐ	 DYSTIR	 V.M.	 T.M.	 MUNUR	 STIG

1	 Kyndil	 11	 300	 211	 89	 18 
2	 VÍF	 11	 305	 241	 64	 18
3	 H71	 11	 303	 259	 44	 14 
4	 Neistin	 12	 299	 263	 36	 14
5	 Stjørnan	 11	 269	 303	 -34	 8 
6	 StÍF	 11	 240	 325	 -85	 6
7	 VB	 11	 229	 343	 -114	 0

Okkaradeildin støðan
NUMMAR	 LIÐ	 DYSTIR	 V.M.	 T.M.	 MUNUR	 STIG

1	 H71	 11	 320	 260	 60	 18 
2	 Neistin	 12	 327	 291	 36	 16
3	 StÍF	 11	 316	 306	 10	 15 
4	 VÍF	 11	 306	 296	 10	 12
5	 KÍF	 11	 295	 289	 6	 9 
6	 Kyndil	 11	 283	 292	 -9	 8
7	 Team Klaksvík	11	 239	 352	 -113	 0

Tað var bert ein spurningur 
um tíð, áðrenn Haruka Gima 
skuldi heiðrast fyri síni 
avrik fyri StÍF hetta kappi­
ngarárið, og tað man neyvan 
vera nakar ivi eftir sensa­
sjónina ímóti H71 sunnu­
dagin.

Japanski leikarin við 
ovurstóra hugflognum, 
skoraði sjálv 13 av teimum 
26 málunum hjá StÍF í 
skelkandi sigrinum, og var 

enn einaferð minniligasti 
leikarin á vøllinum.

Hon spælir øðrvísi hond­
bólt enn tær flestu, men 
so við og við sum liðið og 
Haruka Gima læra hvønn 
annan at kenna, kann StÍF 
erpa sær við at eiga ein hin 
áhugaverdasta leikaran í 
SMS-deildini. Heldur tað 
fram, koma fleiri sigrar iva­
leyst á borðið.

19 ára gamli Ivan Mrdalo 
skorar átta mál ímóti H71 í 
sera góða sigrinum sunnu­
dagin.

Ivan Mrdalo hevur fingið 
eitt øgiligt gjøgnumbrot 
hetta kappingarárið, og eig­
ur risastóran leiklut í góðu 
gongdini hjá StÍF.

Sera kviki strikuleikarin, 
sum man vera sjálvskrivaður 
á U20-landsliðnum í summ­

ar, er helst størsti lykilin í 
skjótálopsspælinum, sum 
StÍF hevur tikið øll á bóli við 
í ár.

Orkan tykist endaleys 
tá ið Ivan Mrdalo takklar 
mótstøðumenninar, vinnur 
bóltar, og er frammanfyri 
málið í hinum endanum – alt 
í einum áðrenn mótstøðan 
hevur so mikið sum blunkað 
við eygunum.

- Tað hevur verið eitt tungt 
ár, so at fáa hetta úrslitið 
er fantastiskt, sigur Hjalti 
Mohr Jacobsen, sum sjálvur 
skjýtur fimm mál í 26-25 
sigrinum á KÍF leygardagin.

Kyndil byrjaði við at vera 
á odda 6-0, og helt eisini 
munin leingi.

- Vit byrja ótrúliga væl í 
verjuni, og KÍF spælir ikki 
væl at byrja við. Tað er júst 
tað sama sum hendir í sein­
asta dystinum ímóti KÍF 
(sum Kyndil vann 28-26, 
blm.).

Men dysturin gjørdist 
tættur aftur, og Hjalti Mohr 
Jacobsen ásannar at tað 
snúði seg um at halda høvdið 

kalt í tepra dystinum.
- Tað var rættiliga óruddi­

ligt. Teir koma heilt fram í 
okkum, og vit loysa tað ikki 
so væl. Vit fáa nøkur heppin 
mál, og tíbetur er Anders 
glóðheitur í dag. Hann og 
Tórður vinna okkum dystin 
í dag.

Avrikini hjá Anders Risdal 
hava verið eitt sindur mis­
jøvn vegna skaðastríð, men 
í dag var hann avgerandi.

- Hetta er tað, sum vit 
fingu hann til Føroya at gera 
og um hann heldur hatta 
støðið, so kunnu vit kanska 
vinna nakrar dystir, brosar 
Hjalti Mohr Jacobsen.

- Vit høvdu spælt væl tveir 
teir seinastu dystirnar, og 
Høgni segði við okkum, at vit 
skuldu bara koyra á og trúgva 
uppá tað. Og tað gjørdu vit, 
sigur ein sera fegin Anders 
Risdal, eftir sigurin á KÍF.

Hóast Kyndil var á odda 
6-0, gjørdist dysturin sera 
tættur, og Anders Risdal, 
ásannar at óttin fyri enn ein­
um ósigri lúrdi.

- Vit hava tað sjálvandi í 
huga, men í dag haldi eg at 
allir trúðu upp á at tað fór at 
eydnast, sigur lámi bakkurin, 
sum høgdi 11 mál í netið í dag. 
Bakkurin hevur stríðst við 
skaða í seinastuni, og hevur 
glett seg at vísa hvør dugur 
er í honum.

- Tað er altíð trupult at 

spæla seg inn á eitt nýtt lið. 
Nú hevði eg eisini spælt 
í sama felagi í Danmark í 
eini átta ár, so tað tók eina 
løtu at venja seg við, sigur 
Anders Risdal, og rósar 
eisini liðfeløgunum fyri at 
hava tikið væl ímóti honum. 
Leygardagin takkaði hann 
fyri við 11 avgerandi málum.

- Hetta er tað besta eg 
havi spælt, síðani eg kom til 
Føroya, sigur Anders Risdal 
uttan iva. Bakkurin greiðir 
frá, at hann hevur drigist við 
trupulleikar í rygginum, sum 
hava  darvað honum.

- Hetta er fyrsta fyrstu 
ferð, at eg havi vant uttan 
pínu, so eg hugsaði bara at 
eg skuldi herja á í dag, greiðir 
Anders Risdal frá.

- Eg kenni meg væl fyri 
nú, og tað var sera deiligt 
at avrika og vísa liðnum, at 
eg enn dugdi okkurt, brosar 
bakkurin.

Tað er enn trupult hjá 
Kyndli at røkka hálvfinalum 
í grundspælinum, men eftir 
sigurin valdar okkurt bjart­
skygni.

- Eg havi altíð verið bjart­
skygdur, vit skulu bara 
stríðast til tað síðsta, sigur 
nýggi stórskjúttin, ið eisini 
gleðir seg at spæla steypa­
kapping eftir nýggjár.

- Eg veit at hetta liðið plag­
ar at spæla finalur, sigur ein 
stórsmílandi Anders Risdal 
at enda.

SMS-deildin:
Haruka Gima – StÍF

Okkaradeildin:
Ivan Mrdalo – StÍF

Hjalti: Tað er tí vit fingu 
Anders til Føroya

Anders: Deiligt at vísa at eg enn dugi

Leikarin hesa vikuna: Leikarin hesa vikuna:

HONDBÓLTUR

Nakahodo gagnnýttu í álopi­
num, sum fór fram við góðum 
hugflogi.

Frá javnleiki 18-18 økti 
Neistin upp í 21-18, og Team 
Klaksvík misnýtti fýra møgu­
leikar at minka um munin á 
rað.

Tað gjørdist ov dýrt og 
Neistin endaði við at vinna 
28-24, eftir at hava verið 
undir trýsti í 50 minuttir. 
Hjá Neistanum vóru tað 
enn einaferð teir ungu, sum 
gingu undan. Rasmus Søby 
meiddi sær økulin tíðliga í 
dystinum, og so traðkaðu teir 
ungu, Tróndur Mikkelsen, 
Julian Kragesteen og Dánjal 
Ragnarsson til sum vanligt. 
Teir fingu stuðul av millum 
annað fýra málum frá Paula 
Høj, sum spældi sín fyrsta dyst 
í vaksnamannahondbólti, og 
var væl og virðiliga fagnaður 
av neistafólki.

sjurdur@sosialurin.fo


